
<<ԼՈՌԻ-ՋՐՄՈՒՂԿՈՅՈՒՂԻ>> ԵՎ <<ՇԻՐԱԿ-ՋՐՄՈՒՂԿՈՅՈՒՂԻ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆԵՐՆ ԱՎԵԼԱՑՆԵԼՈՒ ՄԱՍԻՆ
Ղեկավարվելով “Բաժևետիրական ընկերությունների մասին” Հայաստանի Հանրապետության օրենքի 35-րդ և 67-րդ հոդվածներով Հայաստանի Հանրապետության կառավարությունը ո ր ո շ ու մ է.

1. Գերմանիայի զարգացման վարկային բանկի աջակցությամբ իրականացվող Լոռու մարզի ջրամատակարարման և ջրահեռացման համակարգերի վերականգնման ծրագրի առաջին և երկրորդ փուլերի շրջանականերում Հայաստանի Հանրապետության կառավարության համաֆինանսավորմամբ, ինչպես նաև որպես դրամաշնորհ հատկացված 2 508 100 000 դրամ գումարը որպես պետական բաժնեմաս ներդնել “Լոռի-ջրմուղկոյուղի” փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի թողարկման միջոցով ավելացնելով Ընկերության կանոնադրական կապիտալը։
2. Գերմանիայի զարգացման վարկային բանկի աջակցությամբ իրականացվող Շիրակի մարզի ջրամատակարարման և ջրահեռացման համակարգերի վերականգնման ծրագրի առաջին և երկրորդ փուլերի շրջանականերում Հայաստանի Հանրապետության կառավարության համաֆինանսավորմամբ, ինչպես նաև որպես դրամաշնորհ հատկացված 2 203 100 000 դրամ գումարը որպես պետական բաժնեմաս ներդնել “Շիրակ-ջրմուղկոյուղի” փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի թողարկման միջոցով ավելացնելով Ընկերության կանոնադրական կապիտալը։
3. Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին Հայաստանի Հանրապետության օրենսդրությամբ սահմանված կարգով ապահովել “Լոռի-ջրմուղկոյուղի” և “Շիրակ-ջրմուղկոյուղի” փակ բաժնետիրական ընկերությունների բաժնետերերի ընդհանուր ժողովների անցկացումը՝ կողմ քվեարկելով սույն որոշման 1-ին և 2-րդ կետերով սահմանված կանոնադրական կապիտալի ավելացման որոշումներին, և կանոնադրական կապիտալների փոփոխմամբ պայմանավորված կանոնադրության փոփոխությունների գրանցումը:
Տ Ե Ղ Ե Կ Ա Ն Ք

“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին” Հայաստանի Հանրապետության կառավարության որոշման նախագծի ընդունման վերաբերյալ
Անհրաժեշտությունը Կրեդիտանշտալտ Ֆյուր Վիդերաուֆբաու (այսուհետ՝ KfW բանկ) և ՀՀ ֆինանսների և էկոնոմիկայի նախարարության միջև 16.11.2004 թվականին կնքված երկկողմանի պայմանագրի և ՀՀ ֆինանսների և էկոնոմիկայի նախարարության, ՀՀ կառավարությանն առընթեր ջրային տնտեսության պետական կոմիտեի, KfW բանկի, “Շիրակ-ջրմուղկոյուղի” և “Լոռի-ջրմուղկոյուղի” փակ բաժնետիրական ընկերությունների միջև 13.09.2005թ. կնքված Հատուկ համաձայնագրի հիման վրա Շիրակի և Լոռու մարզերի ջրամատակարարման և ջրահեռացման համակարգերի վերականգնման ծրագրի շրջանակներում Հայաստանի Հանրապետության կառավարության կողմից “Շիրակ-ջրմուղկոյուղի” և “Լոռի-ջրմուղկոյուղի” փակ բաժնետիրական ընկերություններին տրամադրվել է դրամաշնորհ համապատասխանաբար 867800000 դրամ և 1438900000 դրամ: 

Ստացված դրամաշնորհներն ամբողջությամբ ուղղվում են կոնկրետ ծրագրերի (աշխատանքների) իրականացմանը, որոնք, համաձայն գործող պայմանագրերի, չեն կարող նվազեցվել, իսկ շահութահարկի, ինչպես նաև շահաբաժինների գծով լրացուցիչ դրամական միջոցներ ընկերությունների ֆինանսական պլաններում նախատեսված չեն:

Ընթացիկ իրավիճակը և խնդիրները`  Ներկայումս շահութահարկի, ինչպես նաև շահաբաժինների գծով լրացուցիչ դրամական միջոցներ ընկերությունների ֆինանսական պլաններում նախատեսված չեն և  այդ առումով նախագծով նախատեսվում է վերը նշված դրամաշնորհային միջոցներն ուղղել ընկերությունների կանոնադրական կապիտալների համալրմանը: 


Տվյալ բնագավառում իրականացվող քաղաքականությունը` ընկերությունների ֆինանսական կենսունակության բարձրացում:


Կարգավորման նպատակը և բնույթը` դրամաշնորհային միջոցների համար նախատեսված ՀՀ կառավարության համաֆինանսավորման գումարները “Լոռի-ջրմուղկոյուղի” և “Շիրակ- ջրմուղկոյուղի” փակ բաժնետիրական ընկերությունների կանոնադրական կապիտալներում ներդրում:


Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 

Ակնկալվող արդյունքը` ՀՀ կառավարության որոշման նախագծի ընդունմամբ հնարավորություն կստեղծվի ավելացնել “Լոռի-ջրմուղկոյուղի” և “Շիրակ-ջրմուղկոյուղի” փակ բաժնետիրական ընկերությունների կանոնադրական կապիտալները և բարձրացնել ընկերությունների ֆինանսական կենսունակությունը:

Տ Ե Ղ Ե Կ Ա Ն Ք 

“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին” Հայաստանի Հանրապետության կառավարության որոշման նախագծի ընդունման դեպքում պետական և տեղական ինքնակառավարման մարմինների բյուջեներում ծախսերի և եկամուտների էական ավելացումների և նվազեցումների վերաբերյալ
“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին” Հայաստանի Հանրապետության կառավարության որոշման նախագծի ընդունման դեպքում պետական և տեղական ինքնակառավարման մարմինների բյուջեներում ծախսերի և եկամուտների էական ավելացումներ և նվազեցումներ չեն նախատեսվում, այդ պատճառով նորմատիվ իրավական ակտերի նախագծերը ներկայացնելու ուղեցույցով նշված ձևաչափով տեղեկանքը չի լրացվել: 

ՀՀ տարածքային կառավարման նախարարության
 ջրային տնտեսության պետական կոմիտե

Տ Ե Ղ Ե Կ Ա Ն Ք 

“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին”  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
Միջազգային պայմանագրերով ստանձնած պարտավորությունների հետ համապատասխանությունը`

“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին”   Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

ՀՀ տարածքային կառավարման նախարարության
 ջրային տնտեսության պետական կոմիտե

Տ Ե Ղ Ե Կ Ա Ն Ք 
“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին”   Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին
 Հասարակությանը նախագծի վերաբերյալ իրազեկումը`
“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին”  Հայաստանի Հանրապետության կառավարության որոշման նախագիծը  տեղադրված է ՀՀ ջրտնտպետկոմիտեի ինտերնետային կայքում:
Հասարակության մասնակցությունը նախագծմանը և/կամ քննարկումներին`

“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին” Հայաստանի Հանրապետության կառավարության որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 

ՀՀ տարածքային կառավարման նախարարության
 ջրային տնտեսության 

Ամփոփ-տեղեկանք

<<ԼՈՌԻ-ՋՐՄՈՒՂԿՈՅՈՒՂԻ>> ԵՎ <<ՇԻՐԱԿ-ՋՐՄՈՒՂԿՈՅՈՒՂԻ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆԵՐՆ ԱՎԵԼԱՑՆԵԼՈՒ ՄԱՍԻՆ> ՀՀ կառավարության որոշման նախագծի վերաբերյալ շահագրգիռ գերատեսչությունների կարծիքների 

	Գերատեսչություն
	Առաջարկություն
	

	Հայաստանի Հանրապետության ֆինանսների նախարարություն


	Առարկություններ և առաջարկություններ չկան
	

	Հայաստանի Հանրապետության արդարադատության նախարարություն


	Առարկություններ և առաջարկություններ չկան
	


Ամփոփաթերթ 
“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին” Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը: 
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ կառավարության աշխատակազմի  իրավաբանական վարչություն
	Նախագծի 1-ին կետով առաջարկվում է սահմանել, որ փակ բաժնետիրական ընկերություններին Հայաստանի Հանրապետության կառավարության կողմից տրամադրված (տրամադրվող) համաֆինանսավորման և դրամաշնորհի  գումարները տրամադրման պահից դիտարկվում են որպես Ընկերությունների կանոնադրական կապիտալների համալրմանն ուղղման ենթակա դրամական միջոցներ: <<Բաժնետիրական ընկերությունների մասին>> ՀՀ օրենքի 35-րդ հոդվածը սահմանում է միայն ներկու եղանակ կանոնադրական կապիտալի ավելացման համար, այն է՝ լրացուցիչ բաշնետոմսերի տեղաբաշխման և արդեն իսկ տեղաբաշխված բաժնետոմսերի անվանական արժեքի մեծացման միջոցով: Ընդ որում, օրենքը չի սահմանում հնարավորություն որոշակի գումար փոխանցել փակ բաժնետիրական ընկերությանը կամ ինչպես բխում է հիմնավորումից՝ վերջինիս պարտատերերին, սահմանելով, որ դրանք դիտարկվում են որպես կանոնադրական կապիտալի ավելացմանը ուղղված միջոցներ: 

Նախագծի 2-րդ և 3-րդ կետերի դրույթները նույնպես անհասկանալի են, քանի որ դրանցում խոսք է գնում <<ի լրումն ՀՀ կառավարության 2012 թվականի հոկտեմբերի 10-ի N 1250-Ա որոշման>>: Այս կապակցությամբ առաջարկում ենք հստակեցնել այդ դրույթները և եթե նախագծում նշված գումարները կազմում են ամբողջություն, այդ որոշման շրջանակներում կատարվելիք կանոնադրական կապիտալի ավելացման հետ դիտարկել  ՀՀ կառավարության 2012 թվականի հոկտեմբերի 10-ի N 1250-Ա որոշման մեջ համապատասխան փոփոխությունների կատարման հնարավորությունը:
	Ընդունվել է:

Ընդունվել է:
	ՀՀ կառավարության որոշման նախագծից հանվել է 1-ին կետը:

ՀՀ կառավարության որոշման նախագծի 2-րդ և 3-րդ կետերը խմբագրվել են:











